
Pou Piblikasyon Imedyat: 15 me 2013 

 

GOUVENE CUOMO LANSE SERI 3 KONSEY DEVLOPMAN EKONOMIK REJYONAL YO 

 

Gouvènè a Pibliye Konpetisyon Pol Inovasyon yo  

 

Gouvènè Andrew M. Cuomo te lanse seri twa Konsèy Devlopman Ekonomik Rejyonal la (Regional 

Economic Development Council, REDC), lè li tap resevwa koprezidan ak otorite devlopman ekonomik 

lokal nan Albany pou bay detay sou twazyèm seri pwosesis la epi pou lanse ofisyèlman konpetisyon 

2013 la.  

 

“Sou de ane ki sot pase yo, Konsèy Devlopman Ekonomik Rejyonal la te yon siksè fenomenal, ki 

transfòme apwòch eta nou an pou kreye djòb apati yon modèl Albany anwo-anba nan yon pwosesis 

kominotè anba-anwo,” te deklare Gouvènè Cuomo. “Soti Niagara Falls, pase Plattsburgh, rive Long 

Island, rezilta yo klè nan kominote yo toupatou nan eta a pandan nouvo pwojè ap lanse, pou kreye djòb 

ak sipòte kwasans ekonomik. Jodi a n ap konsolide siksè sa, n ap envite kreyatè djòb ak lidè kominotè 

nan tout eta pou ofisyèlman lanse seri twa Konsèy Rejyonal yo.” 

 

Gouvènè Adjwen Robert J. Duffy, Prezidan Konsèy Devlopman Ekonomik Rejyonal yo, te di konsa, “De 

dènye seri Konsèy Devlopman Ekonomik Rejyonal yo te montre ki diferans nou ka fè nan ekonomi lokal  

lè nou alekout lidè antreprenè ak kominotè rejyon yo. Nan kad vizyon Gouvènè Cuomo a, nou pral 

kontinye fè sa epi garanti Eta New York sou wout siksè ekonomik. Mwen remèsye Koprezidan yo ak ekip 

yo pou kantite lè san konte ak devouman san fay yo pou rekonstwi Eta New York, epi m aplodi yo pou sa 

yo reyalize jiska prezan.” 

 

Pwosesis REDC ak Aplikasyon Finansman Konsolide (Consolidated Funding Application, CFA) a te 

transfòme devlopman ekonomik nan NYS, sa ki kreye yon kad nan tout eta pou kwasans ekonomik anba-

anwo rejyon an.  

Nan tout eta a, de premye seri yo te gen ladan yo $1,5 milya nan envestisman pou sipòte plis pase 1.400 

pwojè, ak nan kreye ouben ede kenbe anviwon 75.000 djòb.  

• Western NY: REDC te bay $153,1 milyon pou 154 pwojè nan Western New York.  

• Finger Lakes: REDC te bay $165 milyon pou 169 pwojè nan rejyon Finger Lakes la.  

• Central NY: REDC te bay $197,5 milyon pou 147 pwojè nan Central NY.  

• Southern Tier: REDC te bay $140,5 milyon pou 120 pwojè nan Southern Tier la.  

• North Country: REDC te bay $193,4 milyon pou 152 pwojè nan North Country a.  

• Hudson Valley: REDC te bay $159,8 milyon pou 145 pwojè nan Hudson Valley a.  

• Hudson Valley: REDC te bay $119,2 milyon pou 129 pwojè nan Mohawk Valley a.  

• Capital Region: REDC te bay $113 milyon pou 172 pwojè nan Capital Region an.  

• New York City: REDC te bay $117,6 milyon pou 100 pwojè nan New York City.  

• Long Island: REDC te bay $161,3 milyon pou 152 pwojè nan Long Island.  

 

Nan Seri III Konpetisyon REDC a, $760 milyon nan finansman ak prim enpo eta a pral distribiye:  

• $220 milyon ($150 milyon nan envestisman + $70 milyon nan kredi enpo) pou konpetisyon.  

• $540 milyon pou pwogram kap sipòte eta a atravè pwosesis CFA a.  

 

Tout dis rejyon yo pral fè konpetisyon youn ak lòt. Senk rejyon te idantifye kòm “meyè egzekitan” pral 

resewa $25 milyon chak epi rès la pral konplete pou balans $25 milyon yo. Chak rejyon kalifye tou pou 

jiska $10 milyon nan kredi enpo.  

 

Rejyon yo deziyen kòm  yon “Meyè Egzekitan” pral blije demontre:  

• Egzekisyon Plan Stratejik yo; 

• Pèfòmans nan ankouraje kwasans ekonomi atravè kreyasyon djòb ak envestisman; epi 

• Idantifikasyon pwojè kap pote chanjman ki sipote kolaborasyon (sètadi pouse mwayen 

enfòmatik yo pou tabli patenarya rechèch; itilizasyon ekipman ak kolokasyon pou ede fabrikan, 

epi devlopman espas pataje pou transfòmasyon manje). 

 

Materyèl aplikasyon pral disponib apati 3 jen. CFA pral ouvri pou aplikan nan dat 17 jen epi soumisyon nan 

konsèy rejyonal yo dwe fèt nan dat 24 septanm .  

 

Konpetisyon Pol Inovasyon an 

 

Jodi a Gouvènè a pibliye Konpetisyon Pol Inovasyon a ki pral ankouraje rechèch akademik pou 

komèsyalizasyon epi devlope ekonomi eta a. Nan kad konpetisyon an, REDC pral mete ansanm plan 

enkibatè rejyonal ki ankouraje inovasyon grasa lansman bon mache ak sipò pou ede komesyalize 

rechèch akademik.  

 

Konpetisyon Pol Inovasyon a fèt pou fè eta New York vin yon lidè nan atire kapital envestisman ak 

depans rechèch endistri ap sponsorize.  Aktyèlman, inivèsite New York klase 2yèm onivo nasyonal 

(California se 1mye) nan total dola ki depanse pou rechèch. Sepandan, New York atire sèlman 4% nan 

kapital-risk nasyon an alòske California atire 47%. New York klase sèlman 22yèm nan nasyon an nan 

rechèch endistri ap sponsorize konpare ak North Carolina ki klase premye.  

Plan EnkibatèRejyonal dwe:  

• Demontre yon koneksyon ak yon enstitisyon edikasyon siperyè epi gen kapasite pou fè 

transisyon teknoloji soti nan laboratwa ale sou mache vant lan. 

• Demontre yon lyen ak sous rejyonal inovasyon ak ekspètiz.  

• Founi meyè sèvis pratik ki aksepte nan endistri. 

• Aksete pou kenbe ak jere pwogram pou twa zan epi jenere yon match 2:1 nan sibvansyon eta 

a pou sèvis soutyen. 

 

Enkibatè ki genyen pral resevwa sèvis sipò finansye nan men eta a, san bliye sèvis sipò legal, teknik ak 

komèsyal. Yo pral aksepte jiska senk enkibatè ki genyen ane sa, ak senk nan lane 2014. 

 

Enfòmasyon sou Aplikasyon Finansman Konsolide a: 

 

Nan kad efò Gouvènè Cuomo yo pou amelyore modèl devlopman ekonomik eta a, yon Aplikasyon 

Finansman Konsolide pou NYS (Consolidated Funding Application,CFA) te kreye pou rasyonalize ak 

ekspedye pwosesis aplikasyon sibvansyon an. Pwosesis CFA a make yon tounan fondamantal nan fason 

resous eta yo distribiye, pou garanti mwens biwokrasi ak plis efikasite pou satisfè bezwen devlopman 

ekonomik lokal. CFA a sèvi kòm sèl pwen dantre pou jwenn finansman devlopman ekonomik, garanti 

aplikan pap gen you pèdi tan ant plizye ajans ak sous san okenn mekanis pou koòdinasyon. Kounye a, 

pwojè devlopman ekonomik itilize CFA kòm yon mekanis sipò pou jwenn plizyè sous finansman deta 

atravè yon sèl aplikasyon, sa kap rann pwosesis la pi rapid, pi fasil ak pi pwodiktif. 

